
Ataatsimoorluta akisussaaffigaarput 
meeqqat ikiussallugit 

2020-mi Kalaallit nunaanni Politiit 338-nik unnerluutinik tigusaqarput 
meeqqat kinguaassiutitigut atornerlunneqarsimasut pillugit – Kisitsilli 
ilumoortoq ajoraluartumik tamassuminnga suli annertunerujussuusoq ilima-
naateqarpoq.  Unnerluutiginninnerit ukua meeqqamut isumalerujussuupput 
qanoq atugaqarnissaanut – meeraanerani aammalu inersimasutut inuunis-
saanut.  

Meeraq atornerlugaasimaguni, qaqutigoorpoq immineerluni misigisima-
saminik oqaluttuarnissaa. Taamaattumik uagut pisortatut ilinniarsimallutillu 
sulisut annertuumik akisussaaffeqarpugut maluginiassallugit meeqqap 
atugarisaanut, ikiorneqarniassammat. 

Unamappersagaq sananeqarsimavoq ersarissumik takusinnaaniassagakku, 
qanoq qisuariassanersutit meeqqamik kinguaassiutitigutatornerlunneqarsi-
masutpasisaqaruit, qanorlu politiit meeqqanik inuusuttunillu kinguaassiutiti-
gut atornerlunneqarsimasut unnerluutaat suliarineqartarnersut.

Pasitsaassaqaruitmeeggamik kinguaassiutitigut atornerlunneqarsimasumik, 
taava tikilluaqqusaajuaannarputit siunnersuisarfittut oqarasuaammut sianis-
sallutit uunga 25 54 34. Piareersimavugut ikiussallutit. Ataatsimut meeqqat 
ikiorniassavagut. 

Qanoq iliussavit 
kinguaassiutitigut 
atornerlutsissimasumik 
pasisaqaruit?

Ilinniartitsisutut perorsaasutulluuniit pasisaqaruit, meeqqamik kinguaassiutitigut atornerlut-
sissimasumik, pingaarpoq pasinninnerit iliuuseqarfigissallugu, meeraq ikiorneqarniassammat 
kinguaassiutitigullu atornerluinerit unitsinneqarlutik. 

Amerlanertigut oqaaseq ataaseq imaluunniit naqqiut isumaalutsitsisinnaavoq – taava qanoq 
iliussavit? 

Meeraqoqaluuguk
Aallaqqaasiutigiuk meeraq oqaloqatigalugu, taamaasilluni oqaasertalerneqar-
sinnaammata susoqarsimaneranik, pasinninnerit ilumoornersoq ilumuunngin-
nersorluunniit uppernarsisinnaallugu. Pingaarpoq meeraq tusarniaaffigineq-
arnissaanik eqqarsassannginnavit. Tamanna politiit suliassaraat. Amma-
sumilli aperiuk susoqarsimaneranik. 

Tamanna ajunnginnerpaamik pissooq apeqqutinik ammasunik atuinikkut, 
soorlu Susoqaramiuna? Kina taamaaliorami? Qanoq ililluni taamaaliorami? 
Ammasunik apeqqutinik tunniussinikkut meeqqap uppernassusaa annertusis-
savat, meeqqallu oqaasissaanik tuninissaa annikillissallugu. 

Oqaloqatigiinnersi allaguk – apeqqutit akissutillu – meeqqap immineq oqaasii 
oqaaseqaataalu kisiisa.



Qanoq ikiuussinnaavit? 
Meeqqamut qanittutut pingaartunik maluginiagaqarsimassaatit , politiit misissuinerannut pingaaruteq-
arsinnaasut. Unnerluutiginninnermi paasissutissat amerlasuut pinissaat pingaarpoq suliap ingerlanneq-
alernissaanut, taamaasillutalu misissuinissatsinnut aamma tunngavissaqarnerussalluta. 

Taamaattumik atornerluinermik pasisaqaruit ikiorsinnaavatsigut ukua paasissutissat allattorsinnaagukkit: 

1 Kina/kikkut pineqarpat? – ateq, najugaq aamma attavigineqarnissaanut paasissutissat.

2 Qanga, sumi aamma qanoq pisoqarsima? Sapinngisamik meeqqap oqaasii atukkit.

3 Qanoq isillutit paasissutissat pisimavigit – assersuutigalugu, meeqqap immineq oqaluttuussimavaatit? 

Isumaginninnermik oqartussat paasitikkit   
Ilinniarsimasutut sulisutut pisussaatitaavutit meeqqamik kinguaassiutitigut 
atornerlutsissimasumik pasisaqaruit isumaginninnermik oqartussat paasit-
issallugit. 

Isumaginninnermik oqartussat paasitereerukkit toqqaannartumik politiinut 
unnerluutigissavaat. Nuummi sulisuuguit najoqqutassat allaapput. Tassami 
nammineerlutit politiinut unnerluutiginnissuutit, aammattaaq kommunimut. 

Kalaallit Nunaata Politiivi siunnersuisarfiannut oqarasuaat attavigiuk 
uunga 25 54 34 innersuutsillutillu aqqusiortigit

Imaassinnaasoq ilissi suliffeqarfissinni atuarfissinniluunniit atornerlutsis-
simasumik pasisaqarussi nammineq iliuusissatut malittarisassaqareertusi. 
Amerlanertigut pisortat oqaloqatigissavat tassanngaanniillu malittarisassat 
malillugit isumaginninnermik oqartussanut politiinullu pasinninnersi inger-
lateqqillugu. 

Kalaallit Nunaanni Politiit siunnersuisarfiannut oqarasuaat attavigiuaannar-
sinnaavat uunga 25 54 34, innersuutillutillu aqqusiortiffigisinnaasat. Siunner-
suisarfiup oqarasuaataanut sianerneq unnerluutiginninniarluni tunniussinerun-
ngilaq, immikkulli ilinniarsimasumik oqaloqateqarsinnaavutit qanoq isillusi 
ajunnginnerpaamik iliuuseqassanerlusi. 



Politiit kinguaassiutitigut 
atornerluinermik unnerluummik 
pissarsigaangamik susarpat? 

Unnerluutiginninnermik pissarsineq

Unnerluummik pissarsigutta nalunaarsuiffimmut 
allattarparput.

Pisoq qanimut paasiniaaffigalugu 

Misissuineq aallartittarparput, unnerluutiginnissi-
masoq oqaluullugu, aammalu takunnittoqarsimap-
pat. 

Pinerluttoqarsimaneranik paasiniaaneq 

Pinerluttoqarnermi paasiniaanermi uppernar-
saataasinnaasunik ujaasisarpugut soorlu inunnik 
ilisimasalinnik takunnissimasunilluunniit. Mobilik-
kut piffimmilu uppernarsaataasinnaasunik aamma 
ujaasisarpugut.  

Uani suliap malittarigisap killifianut, suliamut ilisimasaqartutut (ilinniartitsisoq/pædagogi), 
ilannguteriataarsinnaavutit



Videomik immiussilluta apersuisarpugut, 
meeraq 15-it inorlugit ukioqarpat 

Meeraq 15-it inorlugit ukioqarpat, videomik immiussil-
luta apersuisarpugut. Oqaloqatigiinneq immiunneq-
artarpoq kingusinnerusukkut eqqartuussivimmi ator-
neqartussatut, meeraq eqqartuussivimmi peqataann-
ginniassammat. Videomik immiussineq politiimit inger-
lanneqartarpoq, meeqqanik apersuissalluni tamakkualu 
tungaatigut ilinniarsimasoq. 

Unnerluutigineqartoq apersorneq-
assaaq 

Pinerlunnermi paasiniaanerup ilagaa unnerluutigi-
neqartoq pinerluttoqarsimaneq pillugu apersussal-
lugu. 

Eqqartuussinermi oqartussaq unnerluuti-
gineqartoq eqqartuutissavaa 

Pinerlunnermi misissuinerup uppernarsaatit pisariaqartut 
saqqummersereerpagit, unnerluussaq eqqartuunneqassaaq. 
Eqqartuussinermi oqartussaq nalilissavaa uppernarsaatit 
naammannersut eqqartuussivimmut ingerlateqqinnissaanut. 
 
Ilinniarsimallutik sulisut soorlu ilinniartitsisut perorsaasorluunniit 
uppernaarsaasussatut aggersarneqarsinnaapput, immikkuulla-
rissumik ilisimasaqarpata, eqqartuussinermi uppernarsaatitut 
naliliinissamut aaliangeeqataasinnaasumik. 

Ilaanni suliaq eqqartuussivimmut 
ingerlaqqinneq ajorpoq 

Ilaanni naammattunik uppernarsaataasinnaasunik 
nassarneq ajorpugut eqqartuussivimmullu ingerlateqq-
issinnaanagit. Taamaattoqartillugu suliaq toqqorneqaral-
lartarpoq qaqinneqaqqittarlunilu aatsaat uppernarsaatinik 
allanik takkuttoqartillugu 



Sumi 
paasisaqarnerusinnaavunga? 

Uani paasisaqarnerusinnaavutit www.politi.gl, suna malugini-
assanerlugit pasisaqaruit meeqqamik kinguaassiutitigut 

atornerlunneqarsimasumik. 

Nalorniguit pasinninnerit qanoq iliuuseqarfigissanerlugu, 
tikilluaqqusaajuaannarputit politiit siunnersuisarfittut 

oqarasuaataanut sianissallutit uunga 

25 54 34
Oqarasuaatikkut siunnersuisarfik ulluinnarni 

nal. 9 aamma 15 akornanni ammasarpoq.

Ikiussavatsigit!

Kinguaassiuutitigut 
atornerluinerit 

nalunaarutigikkit




